
Keshava Ashtakam 2

కేశవాష్టకమ్  ౨

యదుపాయతః సకలభూభుజాం వరా
యదుపా భవన్తి బలవీర్యశాలినః ।

తమసాభిభూతజనదుఃఖదాహినం
తమఘౌఘనాశనముపైమి  కేశవమ్ ॥ ౧॥

అవనీతలార్తికరదుష్టశాన్తయే
నవనీతహారకశిశుత్వమాగతః ।

యవనేశఘాతినముపాయకౌశలాత్
పవనాశశాయినముపైమి  కేశవమ్ ॥౨॥

శిశుపాలరూక్షపరిహాసవా క్శర-
వ్రణశాన్తయే  తదను శుద్ధసర్పిషా  ।

పరిషిచ్యమానహృదయం మహాహవే
పరవీరఘాతినముపైమి  కేశవమ్ ॥ ౩॥

శశివంశజాతవసుదేవనన్దనం
శశిశేఖరాది సురవృన్దవన్దితమ్   ।

శశివైరికృన్తనకరారిధారిణం 
శశిమణ్డలాననముపైమి   కేశవమ్ ॥ ౪॥

ద్విపరాజవాహనగృహాఙ్కణాద్బలాద్
ద్రుమరాజవారిణమశేషనాకినామ్  । (ద్రుమరాజహారిణ )

అపరాజితం సకలలోకనాయకం
కపిరాజకేతుసఖమేమి కేశవమ్ ॥ ౫॥

పరివారభూతగుహనన్దిశోభినే
పురవైరిణే  సమరతృప్తిదాయినమ్ ।

వరవారణాయుతబలానుజాత్మనః
కురువీరజస్య గురుమేమి కేశవమ్ ॥౬॥

కేశవాష్టకమ్  ౨

అరుణారవిన్దదలచారులోచనం
కరుణాకరం కనకరత్నభూషితమ్ ।

అరుణానుజధ్వజమపారభూతిదం
శరణాగతస్య తముపైమి  కేశవమ్ ॥ ౭॥

పురుషం పురాణమజరం జగన్మయం
హరిమిన్దిరాపతిమనన్తమచ్యుతమ్  ।

పరమం పరాయణమచిన్త్యమక్షరం
పరిపూర్ణమేకమజమేమి  కేశవమ్ ॥౮॥

య ఇదం పఠేన్మహతి కేశవాష్టకం  (పఠేన్మనసి)
హరిభావనామృతరసార్ద్రభావనమ్  ।

స విహాయ జన్మమరణాదిసంసృతిం
పరమం ప్రయాస్యతి  పదం సనాతనమ్ ॥

ఇతి కేశవాష్టకం  సమ్పూర్ణమ్  ।

